
100 Tórshavn

Viðvíkjandi fyrispurningi frá Løgtinginum í løgtingsmálið nr. 42/2002: Uppskot til løgtingslóg um umsjón, váttanarveitan og eftirlit samsvarandi Sáttmála Sameindu Tjóða um at banna evnafrøðiligum vápnum.

Tann 17. desember 2002 hevur uttanlandsnevndin í Løgtinginum sent Løgmálaráðnum fyrispurning um tørvur er á broytingum í aðrari lóggávu, t.d. vápnalógini, fyri at ásetingarnar í uppskoti til løgtingslóg um umsjón, váttanarveitan og eftirlit samsvarandi Sáttmála Sameindu Tjóða um at banna evnafrøðiligum vápnum, skulu fáa løgfrøðiligt virki í Føroyum. Eisini hevur nevndin spurt um, hví danir hava broytt sína annars samsvarandi lóg, og um Føroyar eisini skulu taka hædd fyri hesum. At enda verður spurt um, hvat finst í Føroyum av slíkum evnum, eisini í minni nøgdum og hvar, t.e. hvørjar fyritøkur, talan er um.

Løgmálaráðið skal gera vart við, at bert vápnalógin er fevnd av málsøki ráðsins. Hinir fyrispurningarnir eru tískil ikki viðgjørdir.

Tá danska lógin um umsjón, váttanarveitan og eftirlit samsvarandi Sáttmála Sameindu Tjóða um at banna evnafrøðiligum vápnum (lov nr. 443 af 14. juni 1995 om inspektioner, erklæringsafgivelse og kontrol i medfør af De Forenede Nationers konvention om forbud mod kemiske våpen, som senest ændret ved lov nr. 228 af 23. april 2002) varð sett í gildi, hevði tað bert ávirkan á donsku vápnakunngerðina (bekendtgørelse nr. 438 af 19. juli 1988, sum nú er avloyst av kunngerð nr. 66 af 26. januar 2000), sum tískil varð broytt, soleiðis at tað sambært § 11 (nú § 15) ikki varð loyvt at innflyta, menna, framleiða, nýta, goyma, selja ella á annan hátt hava evnafrøðilig vápn. 

Hvørki føroyska vápnalógin ella vápnakunngerðin hava ásetingar, sum seta beinleiðis forboð móti evnafrøðiligum vápnum, men Løgmálaráðið er í løtuni saman við Føroya Landfúta í holt við at endurskoða vápnalógina. Í hesum sambandi verða neyðugu atlitini tikin til tess at tryggja, at ásetingarnar í Sáttmála Sameindu Tjóða um at banna evnafrøðiligum vápnum verða loknar.

Arbeiðið við at endurskoða vápnalógina verður væntandi liðugt síðst í februar 2003.  

Vónandi er fyrispurningur tygara svaraður nøktandi.

Løgmálaráðsins vegna

